
आज दिनांक 12 दिसंबर 2025 को एन.एन. घोष टीचर्स ट्रेनिंग कॉलेज, रांची एवं भारतीय भाषा समिति, नई दिल्ली (भारत सरकार) के संयुक्त तत्वावधान में आज “भारतीय भाषा परिवार” विषय पर एक दिवसीय राष्ट्रीय कॉन्फ्रेंस का सफल आयोजन किया गया। सम्मेलन में रांची विश्वविद्यालय, रांची; सोना देवी विश्वविद्यालय, जमशेदपुर; साईं नाथ विश्वविद्यालय, रांची; संस्कृत अध्ययन केंद्र के विद्वानों सहित अनेक भाषा वैज्ञानिक, शोधार्थी एवं छात्र-छात्राएं बड़ी संख्या में उपस्थित रहे।
कार्यक्रम में रांची विश्वविद्यालय के बंगला विभाग के पूर्व अध्यक्ष डॉ. एन. के. बैरा तथा भूगोल विभाग के वरिष्ठ प्राध्यापक प्रो. आर. एन. तिवारी की गरिमामयी उपस्थिति ने सम्मेलन की शोभा को और बढ़ाया।
उद्घाटन सत्र का शुभारंभ संस्थान के महानिदेशक प्रो. (डॉ.) विजय कुमार सिंह एवं मुख्य अतिथि रामकृष्ण परमहंस मिशन के सचिव स्वामी भावेशानंद द्वारा दीप प्रज्वलन कर किया गया।
स्वामी भावेशानंद ने भारतीय भाषाओं की सांस्कृतिक विरासत और शिक्षण संस्थानों की अहम भूमिका पर प्रकाश डाला। महानिदेशक प्रो. (डॉ.) विजय कुमार सिंह ने बताया कि संस्थान में पूर्व से संचालित संस्कृत अध्ययन केंद्र और सेंटर फॉर इंडिक स्टडीज़ के साथ भविष्य में “ट्रांसलेटर सेंटर” की भी स्थापना की जाएगी, जिससे भारतीय भाषाओं के अनुवाद-अध्ययन को नई दिशा मिलेगी।
[bookmark: _GoBack]सम्मेलन में डॉ. शैलेन्द्र कुमार सिंह (नॉर्थ ईस्टर्न हिल यूनिवर्सिटी), प्रसिद्ध साहित्यकार डॉ. वासुदेव प्रसाद (राजकमल सरस्वती विद्यामंदिर, धनबाद), गवर्नमेंट टीचर्स’ ट्रेनिंग कॉलेज, कांके, रांची के डॉ. ओम प्रकाश, एवं संस्थान के सचिव डॉ. बी . न पाण्डेय ने अपने विचार एवं शुभकामनाएं प्रेषित कीं।
सम्मेलन में दो तकनीकी सत्रों का आयोजन हुआ, जिसमें भारतीय भाषाओं की विविधता, भाषाई परंपराओं, आधुनिक भाषाई चुनौतियों तथा इंडिक नॉलेज सिस्टम पर विस्तृत विमर्श किया गया।
कार्यक्रम का संचालन महाविद्यालय के शिक्षक डॉ. विकास वर्धन ने किया तथा धन्यवाद ज्ञापन संस्थान की ओर से प्रस्तुत किया गया। सम्मेलन का समापन राष्ट्रगान के साथ हुआ।

